
Jemaat-jemaat Allah Al-Masehi
Mesej Sabat 300927120 dan Bulan Baru 11027120

Teman-teman sekalian,

Saya ingin membincangkan hal berhubung David Hicks serta Suruhanjaya Tentera AS yang ditubuhkan untuk menangani orang-orang tahanan di Teluk Guantanamo, Cuba. Kami telah menyebut tentang Hicks dan cara-cara tidak sah yang terbabit dalam penahanan serta penanganannya sebelum ini.

Kekhuatiran kami adalah terhadap cara-cara yang terbabit dalam hal penahanan serta perbicaraannya, bukan saja untuk Hicks. Jadi kami juga khuatir tentang M. Habib dan ramai yang lain dalam tahanan. Habib telah diseksa di Mesir sebelum penghantarannya ke Cuba. Penggunaan istilah “Cuba” sedikit tidak sesuai kerana Cuba tidak menguasai bangunan AS di situ dan tentera AS mendakwa bahawa ia tidak terletak di bawah kekuasaan AS di situ. Habib dan Hicks adalah warganegara Australia dan oleh kerana itu kami dapat membincangkan kedua-dua orang ini dengan satu tahap pandangan berpengetahuan berhubung latarbelakang di bawah mana mereka ditahan.

Hicks sepatutnya dibicarakan oleh suruhanjaya ini pada Januari tetapi nampaknya perbicaraan ini mungkin ditangguhkan hingga pertengahan tahun disebabkan tindakan undang-undang yang kini berlangsung dalam mahkamah-mahkamah AS. Penasihat undang-undang bagi Hicks adalah Mejar AS Michael Mori, seorang peguam Marin AS. Mejar Mori telah menarik perhatian kepada isu berat pengizinan kesaksian yang diambil di bawah seksaan untuk digunakan untuk membicara seorang suspek, dalam kes ini, bagi “Perang atas Keganasan.”

Awal minggu lalu satu laporan Komiti Antarabangsa Palang Merah telah “dibocorkan.” Ia mendakwa bahawa Tentera AS telah menggunakan paksaan psikologi dan fizikal “yang menyerupai seksaan” ke atas tahanan-tahanan (aap 2004 per berita Ninemsn Jumaat Dis 3 2004).

Suruhanjaya Tentera merupakan satu sistem yang akhir sekali digunakan pada tahun 1945 pada akhir Perang Dunia II. Di bawah peraturan-peraturannya, bukti yang didapati melalui seksaan boleh digunakan. Sistem ini telah dibangunkan semula untuk menangani suspek-suspek keganasan. Hicks telah ditawan pada tahun 2001 di Afghanistan bersama tentera Taliban dan sejak itu telah ditahan selama tiga tahun di Teluk Guantanamo, Cuba. Kini dia adalah warganegara Australia dan oleh sebab itu dia sepatutnya dikembalikan ke tangan Australia dan dibicarakan di Australia di bawah undang-undang Australia namun, seperti yang diakui, mereka tidak mempunyai apa-apa benda untuk membicarakannya dan dia tentunya akan dibebaskan. Maka dia dibiarkan ditahan bersama dengan Habib dan kedua-dua mereka telah diseksa dan bukti itu kini sedang digunakan untuk membicarakan mereka serta suspek-suspek lain. Malah, nampaknya Mesir mungkinpun telah memohon pemulangan Habib, di samping empat orang lain, kembali ke Mesir dari Cuba. Jika Habib yang dimaksudkan di sini, dan nampaknya memang begitu, Mesir-lah yang telah menyeksanya mengikut permintaan tentera gabungan pada mulanya dan dia tidak akan selamat sama sekali di situ dan tidak ingin pergi ke situ. Australia bertindak terlalu sedikit dan terlalu lewat.

Mejar Mori dilaporkan telah dilarang dari mengulas sama ada Hicks telah diseksa namun mengesahkan bahawa dia telah dikasari secara fizikal dalam tahanan AS. Dengan hasrat yang terbaik dalam dunia, bagaimanakah seorang peguam tentera Marin AS dapat benar-benar mempertahankan seseorang itu sedangkan kebolehannya untuk mengulas tentang seksaan ke atas kliennya itu dihadkan oleh pihak atasannya sendiri? Keadilan alamiah menuntut bahawa semua orang di bawah sistem kita mendapat pengadilan tanpa bias dan mereka berhak untuk didengari.

Jadi, kenapakah kami menulis tentang perkara ini dan apakah masalahnya? Bukankah pengganas-pengganas masih membunuh orang-orang tidak bersalah sekarang ini di serata dunia dan bukankah kita patut cuba menghentikan mereka? Saya pernahpun melihat mereka yang bergelar Kristian dari Jemaat-jemaat Allah yang menulis disertasi-disertasi panjang mengatakan bahawa orang Muslim ini menyembah Tuhan Allah dan bahawa “Tuhan” ini bukanlah Tuhan Alkitab. Dakwaan-dakwaan yang tidak berlandaskan pengetahuan ini menunjukkan asal sebenar masalah yang kita hadapi dan bagaimana kefanatikan agama ini adalah punca masalah itu. Sistem politik barat telah berhenti dari membicarakan kes berdasarkan merit dan sebaliknya kini ia dibicarakan menurut bentuk personaliti. Individu-individu digambarkan sebagai orang jahat dan pentas sedang disediakan untuk perang agama dan penganiayaan agama.

Kenapakah kita berminat? Kerana semua itu telah dilakukan kepada kita sebelumnya. Reformasi menyaksikan orang kita sendiri berpaling menentang kita apabila mereka menjadi sistem Protestan kukuh di bawah Luther. Selama 800 tahun kebelakangan ini kita telah dianiaya dan tanda-tanda kini muncul menandakan pengembalian kepada kefanatikan agama menggila zaman silam.

Kita berhenti mengizinkan seksaan sebagai dasar pengakuan-pengakuan dalam sistem pengadilan kita kira-kira tiga abad yang lalu. Orang-orang yang bijaksana telah menyedari bahawa kamu boleh membuatkan sesiapapun mengatakan apa saja di bawah seksaan. Ianya bukan dan tidak mungkin akan menjadi dasar keadilan, yang merupakan suatu sistem Kristian. Jika pengganas-pengganas Iraq menggunakan keganasan dan pembunuhan sebagai dasar sistem mereka, adakah itu bermakna kita patut berbuat seperti itu juga?

Jadi apa gunanya lagi untuk sistem kita terus kekal, jika ia tidak lebih baik dari pengganas-pengganas yang kita kutuk? Pilihanraya AS menyaksikan polarisasi rakyat AS serta mobilisasi pergerakan agama yang berdasarkan kefanatikan dan pemikiran yang tidak berlandaskan alkitab. Sistem-sistem agama di AS mengatakan mereka berdasar pada Hukum-hukum Tuhan namun sebenarnya langsung tidak mengikut apa yang Alkitab katakan. Mereka memelihara beberapa dari Hukum Bersepuluh, tidak memelihara satupun dari hari-hari suci serta perayaan kalendar suci, dan memelihara hari-hari korban manusia milik pagan walau dalam perayaan sivil mereka apalagi perayaan agama mereka. Sistem politik ini kini sedang terlibat dengan sistem agama dan fanatik-fanatik dari golongan pencetus kebencian agama yang tidak berpengetahuan kini akan terus mendesak kelebihan politik mereka yang baru ini.

Kemungkinan yang menakutkan adalah bahawa seksaan akan menjadi cara yang diterima untuk mendapatkan bukti dan ini akan menyaksikan berakhirnya sistem keadilan kita, yang kita ada selama ini.

Masih ada harapan lagi. Suatu keputusan mahkamah AS baru-baru ini telah mewujudkan keraguan terhadap kesahihan perbicaraan-perbicaraan ketenteraan bagi keganasan (terorisme). Melainkan sistem perundangan AS menentang bentuk salahguna ini dan masyarakat antarabangsa di bawah Palang Merah mendedahkan serta menentang jenis aktiviti ini, maka sistem kita pastinya akan dijadikan sampah dan kita akan mundur kepada kebiadapan sistem keadilan Roman Katolik dan Protestan beberapa abad lalu.

Michael Servitus telah dibakar di kayu sula di bawah perintah John Calvin sendiri. Calvin mengatakan: “Mengakulah bahawa Yesus Kristus adalah Anak Kekal Tuhan,” dan Servitus menjawab, “Saya mengaku bahawa Yesus Kristus adalah anak Allah yang Kekal,” dan Calvin meraung, “Nyalakan api.” Perbezaan ini telah dibawa ke dalam Jemaat-jemaat Allah oleh kependetaan ajaran Armstrong dan mereka akan membakar kita di kayu sula kerana isu ini. Mereka mengusulkan bahawa terdapat dua Allah berasingan dari mula dan bahawa Yesus Kristus adalah Anak Kekal Tuhan, dan oleh itu mereka adalah pengikut Calvin (Calvinist) dalam dasar teologi mereka. Jadi, dalam ertikata itu, mereka adalah betul apabila mereka mengatakan Allah (Islam) tidak sama dengan Tuhan yang mereka sembah. Tuhan mereka adalah Tuhan Dieteis (atau Binitarian bergantung pada siapa yang menerangkannya kepada kamu), bertentangan dengan Alkitab. Ezra bab 4 hingga 7 ditulis dalam bahasa Kasdim dan Elahh merupakan nama Tuhan Bait di Yerusalem dan Tuhan ini adalah singular (tunggal) dan tidak ada pluraliti (banyak) apa sekalipun. Ianya dasar bahasa Aramaik Timur dari mana datangnya nama Arab itu iaitu Allah’. Allah’ dan Elahh adalah makhluk yang sama, Tuhan Bait di Yerusalem dan Tuhan kepada Yesus Kristus. Umat kita dibakar di kayu sula atau dipenggal kepala kerana menggunakan lemak angsa dan bukannya lemak babi dalam masakan. Kita tidak dibenarkan sekalipun untuk mengetahui identiti para penuduh kita, apa lagi menyoalsiasat mereka. Jenis-jenis alat yang digunakan terhadap kita semuanya sedang dipamerkan di kawasan-kawasan perang salib Albigensian di Carcassone dan Foix dan Albi. Di Albi, tanda di situ dengan bebas menyatakan bahawa katedral di sana dibina dengan dana “yang diperolehi semula” dari “para pembidaah.” Pasitan telah dibiayai oleh mereka yang beriman secara alkitabiah dan disemarakkan oleh ketamakan dan kekikiran golongan paderi dan fanatik sistem agama Trinitarian. Ia boleh terjadi hari ini dan memangpun sedang berlaku hari ini. Jangan kamu fikir kamu akan terselamat dengan tidak berkata apa-apa kerana kamu tidak akan menghindari isu ini dengan berdiam. Kegilaan golongan Mullah ditandingi hanya oleh kefanatikan dan cakap besar para penginjil TV serta golongan Pentecostal. Tuhan didakwa berada pada kedua-dua pihak. Kami sering bertanya: “Siapakah yang berada pada pihak Tuhan?”

Ingat, Bencana Nazi merupakan penganiayaan agama Trinitarian terhadap semua yang bertentangan dengan mereka. Orang Yahudi hanya sekadar satu elemen besar mangsa-mangsa tersebut.

Kita semua harus mengambil masa untuk meninjau laman web “Holocaust Revealed” di www.holocaust-revealed.org. Pelajarilah karya-karya Distribusi Umum Jemaat Pemelihara Sabat (No. 122) dan Peranan Hukum Keempat di dalam Jemaat-jemaat Tuhan Pemelihara Sabat dalam Sejarah (No. 170).

“Keadilan” adalah perkataan yang sama dalam bahasa Ibrani seperti “Kebenaran”. Kamu tidak mungkin menjadi benar tanpa menjadi adil. Itulah sebabnya kenapa Talmud juga adalah bukan alkitabiah dan akan dihancurkan oleh Mesias untuk sistem Milenium. Tiada dasar dalam keimanan bagi kefanatikan dan semuanya harus berdasar pada Hukum-hukum Tuhan.

Orang Yahudi ortodoks dilaporkan baru saja mengadakan satu kad kredit yang tidak berfungsi pada hari Sabat dan ia mungkin tidak akan berfungsi dalam mesin-mesin ATM yang berfungsi pada hari Sabat. Apakah langkah seterusnya? Hari Minggu untuk golongan fanatik Pentecostal dan kita kembali semula kepada Pasitan-pasitan dengan pantas.

Kasih seiringan dengan pengetahuan kebenaran dan pendidikan dan keadilan sosial. Itulah sebabnya kenapa kita mengasihi Tuhan dan kemudian sesama kita seperti diri kita sendiri kerana kita tidak mungkin mengasihi yang satu tanpa yang satu lagi. Akhirnya kita semua akan menjadi sebuah keluarga di bawah seorang Tuhan Eloah dan sebagai elohim. Telah dituliskan: “Aku telah berfirman kamu adalah allah(-allah) dan Kitab Suci tidak dapat dibatalkan.”

Wade Cox

Koordinator Umum

